
(1) Uri = villa, ciudad. (2) Golko = ensenada. (3) Ugalde edo kresal-obaia = ria.

n

Goizeko 7retan jagi giñan, gure gorputzak atondu-

ta 8rak eta ¼renetan gosaria artu ta berebilbusera 

igoteko.

9retan urten gendun Pontebedrako lurraldean 

Baionara joateko. 

Inguru polit au busetik ikusten joan giñela, Adela 

gidariak esan euskun: Jainkoak besoak ipini ebazala 

eskuak zabalik, Galizia-ren Mendebaleko Itxasbaz-

ter orreitan, kresal obai eder orreik agertu zitezen.

Monrreal mendia ingurutzen dauan orma edo ta 

arresi orren bealdean dagon, A. Ramallosako erri-

txoan, erdiaroan egindako zubi ta Ladeirako ondar-

tzatik sartzen da Baionako Uri(1) eder orretan.

Baionak: La Ladeira, Bardeira, Kontxeira, Ribeira 

eta Santa Mariaren ondartza ederrak daukaz, geie-

netan ikur urdiñagaz egoten diranak.

-A. Groba mendia, bere goialdean 634m. dauka-

zanak, eta bere mendirakoi edo basati lurraldetan, 

ainbat basazaldi daukazanak, eurakaz urtero egiten 

dabezan “kurro” edo “rapas das bestas”eko jai ede-

rrak ospatuta. 

Mendiko ikusmen zabal ortatik, Baionako golko(2) 

ta Bigoko ugalde edo kresal obaiaren(3) sarreran 

Zieseko ugarte bi ederrak ikusten dira.

-Beratsuago San Roke mendia dago, 1.910ean erri-

tarren diruakaz bere goi aldean eta sekulako begi-

ratoki ederrenean Palazios etxegilleak zuzenduta, 

Arkaitzeko Ama Birjiña egin eben arrantzaleak 

zaindu egien. 

Arkaitzeko Ama Birjiñaren jai orretan, ainbat sar-

diña eder erreta zabaltzen dabe ospakizun orretara 

joaten diranen artean.

-Eta Do Boi mendia, Monterreal edo Monrrealeko 

izena daukana. 

XIn gizaldian egiten asita daukan gaztelu ederra, 

3 km. inguruko orma sendo bategaz esi edo ingu-

rututa dago. 



G 41

(1) Erri izateko eskubideak = concesion de carta puebla. (2) Txango-
laritzaren espaniar aberrizko konde Gondomar ostaletxea = parador 
nacional de turismo konde Gondomar. (3) Erritarteko itsas ontzi 
eder edo yatearen elkartea = club internacional de yates. (4) Zarra-
betariak = gaiteros.  (5) xibirikalariak = tanborreros, atabaleros. (6) 
Orekari = equilibrista. (7) Inkaminari = prestidigitador.

-Baiona, K.a. 140 urtean Etoliako Diomenes, naita 

ariñagotik erri edo leiñu izan arren, erri lez irasi zan, 

erromatarrak bertan kokatu zitezen.

Eta Bere edestiko bizitzan: Stuziana, Abobriga, 

Balzagia, eta Erizanaren izenak euki ba dituz, Baio-

naren askeneko izen au, Urraka erregiñaren seme 

eta Gaztela ta Leoneko errege VIIn Alfonsok ipini 

eutson.

-1.201ean Gaztela Leoneko IXn Alfonso erregeak 

emon eutsozan erri izateko eskubideak(1).

-1.370ean Portugaleko errege I Fernando sartzen 

da Do Boi mendi orren gaztelu ederrean, bere erre-

ge aulkia bertan ezarrita, areik eta gaztelarrak ostera 

sartu ta berrezkuratu arte.

-1.474an Albarez de Sotomayortar Pedro Kamiña-

ko kondea “Pedro Madruga” ren izenagaz ezagutu 

zanak, artu eban zoritxarrez Monrrealeko gaztelu 

ori, bere babesle egon ziran geienai samak ebagita.

- Do Boi mendia da Baionako edestiaren erdigune, 

eta 1.497an errege katolikoak emon eutsen Monte-

rreal edo Monrrealeko izena, XIn gizaldian eraiki-

ten asi eta 3 Kilometruko orma sendo bategaz ingu-

ratuta egin eben gaztelu ederragaitik.

Gaztelu eder orretan gaur, txangolaritzaren espai-

niar aberrizko konde Gondomar ostaletxea(2), eta 

erritarteko iate edo yate-aren biltoki ederra da-

go(3).

-1.493an Epaillaren 1ean, Baionako portua izan zan 

lenengoa jakiten, Kolon-ek zelan argitan jarri eban 

Amerika, Alonso ta Pinzontar Martin “Pinta” itxas 

ontziagaz Baionako portuan sartu zalako lenengoz 

Ameriketatik itzuli zanean.

-1.974an jarri eben egun ori jai lez, eta andik gaur 

arte, urte guztietan ospatzen dabe Erdi Aroko jai 

itxuran, zaamiolari edo zarrabetariak(4) eta xiribi-

kalariak(5) xirolarru edo zorro soiñu ta tanboliñak 

joten, orduko eder zaleak egiten ebazan tresneriak 

saltzen, orekari(6), inkaminari(7) ta abar. 

Zapatuko arratsaldean Pinzon bera agertu zan eran 

antzeztuta, eta ospakizunaren amaieran, urrezko do-

miñakaz sarituta, erri aldaren jakintzagaitik ardura-


